
GOUVÈNÈ CUOMO ANONSE DYNAMAX IMAGING PRAL AJOUTE DYÒB WOT TEKNOLOJI NAN SUNY 

NANOCOLLEGE'S SMART SYSTEM TECHNOLOGY & COMMERCIALIZATION CENTER  

 

Plis envestisman kapital ak kreyasyon dyòb nan sit CNSE STC nan Gran Rejyon Rochester ka stimile tou 

‘relokalizasyon’ fabrikasyon ki aletranje 

 

Gouvènè Andrew M. Cuomo jodi a te anonse Dynamax Imaging gen plan pou l ajoute jiska 50 dyòb wot 

teknoloji pandan ane kap vini an nan SUNY College of Nanoscale Science and Engineering’s (CNSE) Smart 

System Technology & Commercialization Center (STC) nan Canandaigua. Kwasans sa vini ak opòtinite 

pou “relokalize” operasyon aletranje ki egziste deja grasa   aksè kap genyen nan enfrastrikti san parèy 

CNSE kap sipòte rechèch nonoteknoloji, devlopman ak komèsyalizasyon, san bliye enfrastrikti nano-

fabrikasyon CNSEnan enstalasyon CNSE’s STC yo. 

 

“Desizyon Dynamax pou l envesti nan Rochester se yon lòt prèv kalite mendèv rejyon an ak nouvo stati li 

kòm meyè kote pou biznis kap chèche alafwa travayè kalifye ak yon anviwonman kap fasilite devlopman 

yo vin enstale,” te deklare Gouvènè Cuomo. “Ajoute plis dyòb nan koridò New York kap devlope a pral 

kenbe eta nou kòm destinasyon pou dyòb kap kite peyi etranje pou rantre lakay.” 

 

“Anons sa se prèv ki konfime estrateji Gouvènè Andrew Cuomo pou kwasans ekonomik ki vini ak 

inovasyon an ap bay rezilta,” te deklare Paul Tolley, Vis prezidan CNSE pou Disruptive Technologies ak 

Direktè CNSE’s STC. “Nous espere kontinye travay ak Dynamax pou sipòte kwasans yo sou teren an, san 

bliye relokalizasyon dyòb ki aletranje yo, sa kap ede konstwi ekosistèm wot teknoloji an nan CNSE’s STC 

pou atire nouvo dyòb, konpayi ak envestisman nan rejyon Lwès New York.” 

 

Dynamax Imaging se lidè mondyal nan devlopman kaptè imaj CMOS wot pèfòmans, ki itilize nan yon 

pakèt aplikasyon, san bliye pwodi konsomasyon tankou kameskòp ak ekran figi plat HDTV; teknoloji imaj 

ak byometrik nan sektè syans lan; ak sekirite ak sistèm siveyans pou aplikasyon defans. 

 

Nan mwa mas, Dynamax Imaging te anonse li tap enstale plis pase $3 milyon ekipman wot teknoloji nan 

sit CNSE’s STC yo. Ak itilizasyon plizyè milye pye kare espas biwo ak sal pwòp fabrikasyon nano, Dynamax 

Imaging pral vize plis devlopman gwo pòtfolyo IP li a kap grandi rapidman eki kouvri pixel, kaptè, ak 

sistèm achitekti, baze sou nouvo teknoloji Active Column Sensor™ (ACS®) li a. 

Konpayi a te patisipe lotre jou nan Salon Travay Nano (Nano Job Fair) Biwo Gouvènè a, Depatman Travay 

Eta New York ansanm ak CNSE te òganize jou ki te 14 novanm lan nan Rochester . Nan evenman sa, 

Dynamax te idantifye yon kantite fiti kandida ki ka konble touswit ouvèti ki genyen kòm operatè sal 

blanch ak teknisyen, epi konpayi a pou kounye a ap mennen yon dezyèm seri entrevi pou konble touswit 

ouvèti sa yo. 

